VENDIM
Nr. 236, daté 20.4.2023

PER PERCAKTIMIN E RREGULLAVE DHE TARIFES SE PAGESES PER
ANKIMIN NE NJE PROCEDURE PROKURIMI PRANE KOMISIONIT TE
PROKURIMIT PUBLIK

Né mbéshtetje té nenit 100 té Kushtetutés dhe té pikés 4, té nenit 120, té ligjit nr. 162/2020,
“Pér prokurimin publik”, me propozimin e Kryeministrit, Késhilli i Ministrave

VENDOSI:

1. Ankesa e paraqitur prané autoritetit ose entit kontraktor, si dhe Komisionit té Prokurimit
Publik, sipas parashikimeve t€ ligjit nr. 162/2020, “Pér prokurimin publik”, nga ¢do operator
ckonomik, i cili ka ose ka pasur interes né njé proceduré prokurimi dhe kur éshté démtuar ose
rrezikohet t€ démtohet nga veprimet ose mosveprimet e autoritetit ose entit kontraktor, duhet té
pérmbajé bashkélidhur dokumentin bankar, qé vérteton pagesén e tarifés pérkatése pér ankesén.

2. Pér shqyrtimin e ankesés, operatori ekonomik ankimues detyrohet t€ paguajé prané
Komisionit té Prokurimit Publik tarifén, sipas pércaktimeve t€ méposhtme:

a) Kur ankesa paraqitet pér dokumentet e tenderit, 0.4% té vlerés sé procedurés sé¢ prokurimit
g€ ankimohet;

b) Kur ankesa paraqitet pér vendimin e vlerésimit, klasifikimit pérfundimtar ose vendimin e
pérzgjedhjes sé kandidatéve pas fazés sé parakualifikimit, 0.5% té vlerés sé procedurés sé
prokurimit qé ankimohet;

c) Kur ankesa paraqitet pér pavlefshmériné e kontratés, 0.5% té vlerés sé kontratés sé
nénshkruar.

3. Parapagimi i tarifés nga operatori ekonomik ankimues ose operatori ekonomik 1 interesuar
éshté kusht i domosdoshém pér pranimin dhe shqyrtimin e ankesés. Né rastet e moskryerjes sé
pagesés, autoritetit ose entit kontraktor dhe Komisionit té Prokurimit Publik i lind e drejta e
mospranimit té ankesés sé paraqgitur nga operatori ekonomik ankimues ose operatori ekonomik i
interesuar.

Né ¢do rast, pagesa e tarifés i kthehet operatorit ekonomik ankimues ose operatorit ekonomik
té interesuar, i cili ka kundérshtuar vendimin e autoritetit ose entit kontraktor, nése ankesa e tyre
éshté pranuar plotésisht ose pjesérisht nga Komisioni i Prokurimit Publik, brenda 5 (pesé) ditéve
nga marrja e vendimit nga ana e Komisionit té Prokurimit Publik.

4.N¢ rastin kur ankesa nuk pranohet, té ardhurat e arkétuara nga tarifa e ankimimit derdhen
100% né buxhetin e shtetit.

5. Vendimi nr. 261, daté 17.3.2010, i Késhillit t¢ Ministrave, “Pér pércaktimin e tarifés dhe té
rregullave pér pagimin e saj né njé proceduré ankimi, prané Komisionit té Prokurimit Publik”,
shfuqizohet.

6. Ngarkohen Ministria e Financave dhe Ekonomisé dhe Komisioni i Prokurimit Publik pér
zbatimin e kétij vendimi.

Ky vendim hyn né fuqi pas botimit né Fletoren Zyrtare.

